
				এই পাতাটির মুদ্রণ সংশোধন করা প্রয়োজন। 
33 সাধন ।
করে ; সেখানে কুস্তি ও চলে এবং রাজসৈন্তদের কুচও হইয়া
शंॉक । - 婚
রাজবাড়ির চারিদিকে খাল কাটা আছে সেইখানে আশ্বিন মাসে একবার করিয়া নৌকা বাচ হয়। সেই উপলক্ষে মহা সমাগম হয়। রাজা, রাজকুটুম্ব, রাণী এবং রাজকন্যাগণ নির্দিষ্ট । মঞ্চে বসিয়া বাচ খেলা দেখেন ; মেয়েদের কোনরূপ পর্দা নাই, অবগুণ্ঠন নাই ।
ইহা ছাড়া জন্মাষ্টমী, দেওয়ালি, হোলি, রথযাত্রা প্রভৃত্তি আরো অনেক উৎসব আছে। আষাঢ় মাসে এক ব্যায়াম-উৎসব হইয়া থাকে তখন চারিদিক হইতে সমাগত পাহাড়িয়াদিগের সহিত মণিপুরীদের কুস্তি প্রভৃতি নানাবিধ ব্যtয়ামনৈপুণ্যের পরীক্ষা হয় ।
এই প্রচ্ছন্ন পৰ্ব্বতপুরীতে ঐশ্বৰ্য্য আড়ম্বরের কোন চিহ্ল দেখা যায় না, কিন্তু এখানে সরল সুখ সস্তোষের লেশ মাত্র অভাব নাই । রাজা যথেচ্ছাচারী, কিন্তু প্রজাদিগের মনে স্বজাতীয় রাজগৌরব সৰ্ব্বদা জাগরুক । তাহারা বহুকাল হইতে আপনাদের রাজা এবং রাজকীয় বিবিধ অনুষ্ঠান, আপনাদের সোনার হাট, নৌকাখেলা, উৎসব আমোদ লইয়া শৈলকুলায়ের মধ্যে মুখে বাস করিতেছে । এই জগতের একাস্তবত্তী সন্তোষকলকূজিত নিভৃত নীড়ের মধ্যে সভ্যতার নিৰ্ম্মম হস্তক্ষেপ দেখিলে এই কথা
মনে পড়ে,
গড়ন ভাঙ্গিতে, সখি, আছে নানা থল, ভাঙ্গিয়া গড়িতে পারে সে বড় বিরল।

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]

